
ޤައުމު ބިނާ ކުރުމުގައި ޔުނިވަރސިޓީގެ ދަސްވެނީން

އަދަދު: 12 | ޑިސެމްބަރު 2021

ސްކޫލް އޮފް މެޑިސިން

ދަރިވަރުންގެ އެހީތަކާއި ބެހޭ ޚިދުމަތްތައް

ސްކޫލް އޮފް މެޑިސިން އަކީ މެޑިސިން 

ދާއިރާއިން ބޭނުންވާ ތަޢުލީމާއި ތަމްރީނު ދީ 

މެޑިކަލް ޑޮކްޓަރުން އުފެއްދުމަށް ދިވެހިރާއްޖޭގައި 

އެންމެ ފުރަތަމަ ހުޅުވުނު މެޑިކަލް ސްކޫލެވެ. މި 

ސްކޫލް ޔުނިވަރސިޓީގެ ފެކަލްޓީއެއްގެ ގޮތުގައި 

2018 ވަނަ އަހަރު ޤާއިމު ކުރެވި ޑޮކްޓަރ 

އޮފް މެޑިސިން )އެމް.ބީ.ބީ.އެސް.( ކުރިއަށް 

ގެންދަން ފެށުނެވެ. ޑޮކުޓަރުން ތަމްރީންކުރާ 

މިކޯހަކީ ފެންވަރު ރަނގަޅު، ދުނިޔޭގައި މިފަދަ 

ކޯސްތަކާއި މެޑިކަލް ސްކޫލުތައް ރަޖިސްޓްރީ 

ކުރާ ޖަމްޢިއްޔާ ޖަމާޢާތްތަކުން ޤަަބޫލުކުރާ 

ފެންވަރުގެ ކޯހަކަށް ހެދުމުގެ ގޮތުން ގިނަ 

ޔުނިވަރސިޓީތަކާ އެކު މަޝްވަރާކުރެވުނެވެ. 

މި ގޮތުން މެލޭޝިޔާގެ ޤައުމީ ޔުނިވަރސިޓީ 

ކަމުގައިވާ ޔުނިވަރސިޓީ ކެބަންގްސާން މެލޭޝިޔާ 

)ޔޫ.ކޭ.އެމް.( އާއި ގުޅިގެން މި ޕްރޮގްރާމް 

ހިންގުމުގެ ހުއްދަ ޔުނިވަރސިޓީގެ ކައުންސިލުން 

ހޯދުނެވެ. 21 ސެޕްޓެންބަރު 2018 ވަނަ 

ދުވަހު ދިވެހިރާއްޖޭގެ ޤައުމީ ޔުނިވަރސިޓީ 

އާއި ޔޫ.ކޭ.އެމް.އާ ދެމެދު ސޮއެކުރެވުނު 

ފަހުމްނާގެ ދަށުން މި ސްކޫލްގައި ޔޫ.ކޭ.އެމް.

ގެ ކަރިކިޔުލަމް ބޭނުންކުރުމުގެ ހުއްދަ ދެވުނެވެ. 

މީގެ އިތުރުން ކިޔަވައިދިނުމުގައި ބޭނުންކުރާނެ 

ބައެއް ވަސީލަތާއި އިމްތިހާނު ކަރުދާސް 

ފޯރުކޮށްދިނުންވެސް ހިމެނުނެވެ. އަދި ކޯހުގެ 

ފެންވަރު ރަގަޅު ކުރުމަށް ފަންނީ މުވައްޒަފުންނަށް 

ކުރު ތަމްރީނު ދިނުމާއި ކިޔަވައިދިނުމުގެ އެހީ 

ފޯރުކޮށް ދިނުން ހިމެނުނެވެ. ދަރުމަވަންތަ 

ހޮސްޕިޓަލުގެ ދެ ފަންގިފިލާގައި ސްކޫލް އޮފް 

މެޑިސިން ހިންގުމަށް ރައީސުލްޖުމްހޫރިއްޔާގެ 

އޮފީހުން ކަނޑައެޅުއްވުމާއި ގުޅިގެން 23 އެޕްރީލް 

2019 ވަނަ ދުވަހު ދިވެހިރާއްޖޭގެ ޤައުމީ 

ޔުނިވަރސިޓީ އާއި އިންދިރާ ގާންދީ މެމޯރިއަލް 

ހޮސްޕިޓަލާއި ދެމެދު ދިހަ އަހަރު ދުވަހުގެ 

އެގްރީމަންޓެއްގައި ސޮއިކޮށް، ދަރިވަރުންގެ 

ކްލިނިކަލް މާއްދާތައް މި ހޮސްޕިޓަލާއި 

ގުޅިގެން ކުރިއަށް ގެންދިއުމަށް ނިންމުނެވެ.

މުޙައްމަދު ޢަޖީބު

ސްކޫލް ދައުރުގައި ހެޑްމާސްޓަރެއްގެ އިރުޝާދާއެކު 

ނޑަށް ޚިދުމަތްކުރުމުގެ  މުދައްރިސަކަށްވެ އަމިއްލަ ފަސްގަ

ޢަޒުމް މުޙައްމަދު ޢަޖީބު ކުރެއްވިއެވެ. މިގޮތުން 

1987 ވަނަ އަހަރު ޕްރައިމަރީ ޓީޗަރެއްގެ ގޮތުގައި 

ގދ.އަތޮޅު ތަޢުލީމީ މަރުކަޒުގައި މަސައްކަތް ކުރައްވަން 

ޢަޖީބު ފެއްޓެވިއެވެ. 1985 ގައި މުދައްރިސުންގެ 

ތަޢުލީމީ މަރުކަޒުން ދެއަހަރު ދުވަހުގެ ތަމްރީން 

ޕްރޮގްރާމެއް ފުރިހަމަކުރެއްވުމާއެކު، ދެއަހަރު ދުވަހުގެ 

ޤާރީ ކޯހެއްވެސް ޢަޖީބުވަނީ ފުރިހަމަ ކުރައްވާފައެވެ. 

މުދައްރިސްކަމާއި ސުޕަވިޜަންގެ ރޮގުން ފަންނީ ގިނަ 

ތަމްރީން ޕްރޮގްރާމްތަކެއް ރާއްޖެއާއި ރާއްޖެއިން 

ބޭރުގައި ޢަޖީބު ފުރިހަމަކުރައްވާފައި ވެއެވެ. ޢަޖީބަކީ، 

ކަބްސްކައުޓް ލީޑަރެއްގެ ގޮތުން ރަށުގައި ސްކައުޓުގެ 

ޙަރަކާތް ތަޢާރަފްކުރައްވައި، އެ ޙަރަކާތް އިތުރު އުސްމިން 

ތަކަކަކަށް ގެންދެވި ހުނަރުވެރި ސްކައުޓް ލީޑަރެކެވެ. 

ސްކައުޓުގެ ޙަރަކާތްތަކުން ދަރިވަރުންގެ އަމިއްލަވަންތަ 

ކަމާއި ދަރުމައަށް މަސައްކަތް ކުރުމަށް އިސްނެގެން 

ކުރިއެރުވޭކަން ޢަޖީބު ފާހަގަ ކުރައްވައެވެ. ބެޗްލަރ އޮފް 

އެޑިއުކޭޝަން ޙާޞިލް ކުރެއްވުމަށްފަހު ޢިލްމީ ރޮގުން 

އިތުރު ހަރުފަތެއް ގިރާކުރެއްވީ ޤައުމީ ޔުނިވަރސިޓީން 

މާސްޓަރ އޮފް އެޑިއުކޭޝަން ޙާޞިލްކުރައްވައިގެންނެވެ.  

ޢަޖީބު ފާހަގަކުރައްވާ ގޮތުގައި މިއީ، އޭނާގެ ޢިލްމީ 

މަޢުލޫމާތު މުއްސަނދި ކުރުމަށްޓަކައި އަތްފުނާ އަޅަން 

ލިބުނު ފުން ޚަޒާނާއެކެވެ. ދިވެހި ބަހަށް ޚާއްޞަ 

ޝައުޤުވެރިކަމެއް ބަހައްޓަވާ ޢަޖީބަކީ، ޅެންވެރިކަމުގެ 

ގިނަ އުފެއްދުންތަކެއް މިހާރުވެސް އުފައްދަވަމުން ގެންދަވާ 

ޝާޢިރެކެވެ. ޢަޖީބު ފާހަގަކުރެވިފައިވަނީ ތިނަދޫގެ 

ތަޢުލީމަށް ގިނަގުނަ ޚިދުމަތްތަކެއް ކުރެއްވުމުގެ އިތުރުން 

މިހާރުވެސް ތިނަދޫ ސްކޫލުގައި ޕްރިންސިޕަލެއްގެ މަޤާމް 

އަދާކުރައްވަމުން ގެންދަވާ ޚިދުމަތްތެރިއެއްގެ ގޮތުގައެވެ. 

ދިވެހި ޤައުމު ބިނާކުރުމުގައި ޢަޖީބު ކުރައްވަމުން ގެންދަވާ 

މަސައްކަތްތަކަށް ޔުނިވަރސިޓީ ފަޚުރުވެރިވެއެވެ.  

                   

- މުޙައްމަދު ޢަޖީބު

މަތީ ތަޢުލީމު ޙާޞިލުކޮށްގެން އަމިއްލަ 

ނޑަށް ޚިދުމަތް ކުރަން އުޅުމަކީ ރަށް  ފަސްގަ

ބިނާ ކުރަން ނުކުންނާނެ ޖީލުތައް ހެޔޮ މަގަށް 

ގެންދަން ލިބޭ ރަނުގެ ފުރުޞަތެއް.



މަގު ދައްކައިދޭ ޚިދުމަތްތެރީން ނަމޫނާ ދަރިވަރުން

އެމް.އެން.ޔޫ.އެސް.ޔޫ.

ދަރިވަރުންގެ އެހީތަކާއި ބެހޭ ޚިދުމަތްތައް

ޚުލާޞާ ޚަބަރު އަންނަ މަހުގެ ކަލަންޑަރު

ދިވެހިރާއްޖޭގެ ޤައުމީ ޔުނިވަރސިޓީގެ ދަރިވަރުންގެ 

ޔޫނިއަން )އެމް.އެން.ޔޫ.އެސް.ޔޫ.( ގެ 10 ވަނަ ދައުރުގެ 

ހިންގާ ކޮމެޓީ، ރައީސުލްޖުމްހޫރިއްޔާގެ ތަރުޖަމާނު 

މުޙައްމަދު މަބްރޫކް ޢަޒީޒު އިފްތިދާޙު ކޮށްދެއްވައިފިއެވެ. 

މި ދައުރުގެ ހިންގާ ކޮމިޓީގައި ހިމެނެނީ؛ 

ރައީސް: ޙުސައިން ޒައިދު - ފެކަލްޓީ އޮފް ހޮސްޕިޓަރލިޓީ 

އެންޑް ޓުވަރިޒަމް ސްޓަޑީޒް )އެފް.އެޗް.ޓީ.އެސް.(

ނާޢިބު ރައީސް )ޢިލްމީ(: އަޙްމަދު އިޔާޒު - ފެކަލްޓީ 

އޮފް ޝަރިއާ އެންޑް ލޯ )އެފް.އެސް.އެލް.( 

ނާޢިބު ރައީސް )ގޮފިތައް(: ޖައިޝް 

ޢަލީ ވަޙީދު - އެފް.އެޗް.ޓީ.އެސް 

ނާޢިބު ރައީސް )އިތުރު ހަރަކާތް(: ސުޢައިދު 

ޔޫނުސް - އެފް.އެޗް.ޓީ.އެސް

ޚަޒާންދާރު: މުޙައްމަދު އަޙުނަފު - ފެކަލްޓީ އޮފް 

އިންޖިނިއަރިންގ، ސައިންސް އެންޑް ޓެކްނޮލޮޖީ

މީޑިއާ ކޯޑިނޭޓަރ: ޢަބްދުالله އަތޫފް 

ޢާތިފް - ފެކަލްޓީ އޮފް އާރޓްސް، 

ސެކްރެޓަރީ: މަނާލް އަޙުމަދު - އެފް.އެސް.އެލް

އެސިސްޓެންޓް ސެކްރެޓަރީ: ނަޖީލާ މޫސާ 

ނަޢީމް - ފެކަލްޓީ އޮފް ހެލްތު ސައިންސަސް 

އެމް.އެން.ޔޫ.އެސް.ޔޫ.

ފެކަލްޓީ އޮފް ހެލްތު ސައިންސަސްގައި ބެޗެލަރސް އިން މެޑިކަލް ލެބޯޓަރީ 

ސައިންސަސް ކިޔަވަމުން ގެންދާ އާމިނަތު ރައުދާ މުޙައްމަދު ރަޝީދު އަކީ 

މިވަގުތު ފެކަލްޓީ އޮފް ހެލްތު ސައިންސަސްގައި ޤާއިމުކޮށްފައިވާ އެމް.އެން.

ޔޫ.އެސް.ޔޫ.ގެ ގޮފި، ހީލަރސްގެ ރައީސާއެވެ. އެމް.އެން.ޔޫ. އިން 2022 

ވަނަ އަހަރުގެ ފުރަތަމަ އިންޓޭކުގައި ހުރި ފުރުޞަތުތަކުގެ މަޢުލޫމާތު ދިނުމަށް 

އަތޮޅުތަކަށް ދަތުރުކުރި ''ފަހި އެމް.އެން.ޔޫ.'' ޓީމުގައި ރައުދާ ބައިވެރިވިއެވެ. އަދި 

ދަރިވަރުންގެ ޔޫނިއަނުންދޭ ތިންވަނައަށް އެންމެ މަތީ ޝަރަފު ކަމުގައިވާ މަރްހޫމް 

އަޙްމަދު މުޙައްމަދު ހަނދާނުގައިދެވޭ އެވޯޑްވެސް ރައުދާ ވަނީ ޙާޞިލް ކޮށްފައެވެ. 

16 ޖެނުއަރީ– ބޮޑު ޗުއްޓީ ނިންމާ އެކަޑެމިކް 

ސްޓާފުން މަސައްކަތް ފެށުން

16 – 20 ޖެނުއަރީ– ރީސިޓް އިމްތިހާނުތައް

26 ޖެނުއަރީ އިން 3 ފެބްރުވަރީ – އެމް.އެން.

ޔޫ. ޖެނެރަލް އޮރިއެންޓޭޝަން

ޢާއިޝަތު މޫސާ )އައިސްތު( އަކީ 1993 ގައި އޭރުގެ އިންސްޓިޓިއުޓް 

އޮފް ހެލްތް ސާރވިސަސްގެ ޚިދުމަތުން ފެށިގެން ދިވެހިރާއްޖޭގެ ޤައުމީ 

ޔުނިވަރސިޓީއަށް މިހާތަނަށް އަގުހުރި ޚިދުމަތްތަކެއް ކޮށްދެމުން އަންނަ 

ހީވާގި މުވައްޒަފެކެވެ. އަށާވީސް އަހަރު ޔުނިވަރސިޓީއަށް ކޮށްދެއްވާފައިވާ 

ޚިދުމަތުގެ ތެރެއިން ފެކަލްޓީ އޮފް ހެލްތް ސައިންސަސް އަށް މެދުކެނޑުމެއްނެތި 

ފަނަރަ އަހަރުގެ ދިގު މުއްދަތައް އައިސްތު ޚިދުމަތް ކުރައްވާފައިވެއެވެ. 

ވަގުތަށް ކަމޭހިތައި، މަޑުމައިތިރި މިޒާޖެއްގެ، އަބަދުވެސް ހިނިތުންވެފައި 

ހުންނަ އައިސްތުއަކީ ޔުނިވަރސިޓީގައި ސަޕޯރޓް ސްޓާފެއްގެ ޙައިސިއްޔަތުން 

ދަރިވަރުންނަށް ސާފުޠާހިރު ހިތްފަސޭހަ މާޙައުލެއް ހޯދައިދިނުމަށް 

ހީވާގިކަމާއެކު މަސައްކަތް ކުރަމުން އަންނަ އަގުހުރި މުވައްޒަފެކެވެ.

ނޑުމެން މި އެދޭ ކަންތައް މާދަމާ ވެފައެއް ނުހުންނާނެ – ރައީސް ނަޝީދު ނޑުމެން އަޅާލައިގެނެއް، އަޅުގަ ހަމައެކަނި މިއަދުގެ ކަންތަކާ އަޅުގަ


